
 

Tääʹssvääʹld presideeʹnt vaal 2018 

Lääʹddjânnam meerla vaʹlljee presideeʹnt vaalin kuuđ eeʹjj kõõski.  

 

Vuõssmõs vaal: 

 Vaalpeiʹvv lij pâʹsspeiʹvv 28.1.2018 

 Ouddjiõnstummuš Lääʹddjânnmest 17.–23.1.2018 

 Ouddjiõnstummuš ålggjânnmin 17.–20.1.2018 

Vueiʹtlvaž nuʹbb vaal: 

 Vaalpeiʹvv lij pâʹsspeiʹvv 11.2.2018 

 Ouddjiõnstummuš Lääʹddjânnmest 31.1.–6.2.2018 

 Ouddjiõnstummuš ålggjânnmin 31.1.–3.2.2018 

 

Presideeʹnt tuâj  

Presideʹntt ravvad laaʹjjid, koid eeʹttiǩ-kåʹdd lij priimmâm. 

Presideʹntt jååʹđad Lääʹddjânnam ålggpolitiikk õõutveäkka halltõõzzin. 

Presideʹntt nõõmat väʹlddminister da jeeʹres ministeeʹrid jiiʹjjez tuâjaid.  Lââʹssen presideʹntt 

nõõmat suʹvddjid da måttmid õll veʹrǧǧniiʹǩǩid.  

Presideʹntt lij še Lääʹddjânnam peälštemviõǥǥi pââimõs šurr. Vääinast da rääuhast presideʹntt 

tuʹmmad eeʹttiǩ-kååʹdd miâsttmõõžžin. 

 

Ǩii vuäǯǯ jiõnsted? 

Vuäitak jiõnsted presideʹnttvaalin,  

 jõs leäk Lääʹddjânnam meerlaž  

 jõs leäk teâuddam 18 eeʹǩǩed mââimõõzzâst 28.1.2018. 



Ǩeän vuäitt jiõnsted? 

Peällõõǥǥ da vaʹlljeemõhttõõzz vuäiʹtte piijjâd võboršeeʹǩǩid presideʹnttvaalid. Võboršeeʹǩǩ âlgg 

leeʹd Lääʹddjânnam meerlaž. Juõʹǩǩ võboršeeʹǩǩest lij jiiʹjjes nââmar. Presideʹnttvõboršeeʹǩǩ lie 

jiõnstemnalla pirr jânnam, nuʹtt što vuäitak jiõnsted ǩeän võboršeeʹǩǩ täättak.  Teâđ 

presideʹnttvõboršeeʹǩǩin vuäǯǯak õuddmiârkkân lõõstin, televisiost da interneeʹttest.  

 

Iʹlmmtõskortt puätt domoi  

Jõs tuʹst lij jiõnstemvuõiggâdvuõtt, tuʹnne vuõlttee ǩeeʹrj domoi. Ǩeeʹrjest lie kuõʹhtt 

iʹlmmtõskoort, ǥu presideʹnttvaalâst vuäiʹtte leeʹd kuõʹhtt jiõnstummuž.  

Iʹlmmtõskoortin lij teâtt tuu jiõnstempääiʹǩest vaalpeiʹvven. Mieʹldd lij še loǥstõk 

ouddjiõnstempaaiʹǩin.  

 

Õhtt leʹbe kuõʹhtt jiõnstummuž  

Presideʹnttvaalâst vuäiʹtte leeʹd kuõʹhtt jiõnstummuž. Jõs kååʹtt-ne võboršeǩ vuäǯǯ vuõssmõs 

jiõnstummšest pâʹjjel beäʹl jiõnin, suu vaʹlljeet vuõiʹǧǧest presideʹntten. 

Jõs ij ni ǩii võboršeǩ vuäǯǯ pâʹjjel beäʹl jiõnin, jääʹrjstet nuuʹbb jiõnstummuž.  

Vuõssmõs jiõnstummuš lij 28.1.2018. 

Vueiʹtlvaž nuʹbb jiõnstummuš lij 11.2.2018. 

 

Dååma jiõnstummuš  

Jõs leäk vaiggânji lammšõõvvâm leʹbe kuʹǩes ääiʹj puõcci, vuäitak jiõnsted ooudǩiõʹtte dååma. 

Dommjiõnstummšest vuäǯǯak lââʹzz teâđ jiijjâd kåʹdd kõõskõsvaal-luʹvddkååʹddest. Luʹvddkååʹdd 

teʹlfon-nââmar lij iʹlmmtõskoortâst.   

 

Nääiʹt jiõnstak ooudǩiõʹtte  

Vuäitak jiõnsted presideʹnttvaalâst ooudǩiõʹtte koʹst täättak ouddjiõnstempääiʹǩest. 

Ouddjiõnstummuš lij 17.–23.1.2018. Jõs presideʹnttvaalâst riâššât nuuʹbb jiõnstummuž, tõn 

ouddjiõnstummuš lij 31.1.-6.2.2018. 

  

Vääʹld jiõnstummša mieʹldd persontuõđštõõzz,    

ouddmiârkkân paass, personkoort leʹbe vuejjamkoort.  

 

1. Čuäʹjet persontuõđštõõzz vaalveʹrǧǧnekka. 

Veʹrǧǧneǩ taaʹrǩast tõn da oudd tuʹnne jiõnstemliipp.  



2. Vääʹld jiõnstemliipp mieʹldd da mõõn jiõnstemsâjja.  

Ǩeeʹrjet jiõnstemliʹppe čiõlggsânji tõn võboršeeʹǩǩ nââmar, koon jiõnstak. 

Jeäʹl ǩeeʹrjet ni mõõn jeeʹres jiõnstemliʹppe. 

 

3. Tuäj jiõnstemliipp kõskkpääiʹǩest.   

 

4. Määcc vaalveʹrǧǧneeʹǩǩ årra. 

Son leiʹmmai jiõnstemliipp   

da oudd tuʹnne ruʹčǩǩes vaalkuõr. 

Piij jiõnstemliipp kuõr sizz da liʹjmme kuõr ǩidd. 

 

5. Vaalveʹrǧǧneǩ räukk tuu vuâllaǩeeʹrjted lomaakk.  

Vuâllaǩeeʹrjtõõzzin ååsktak, što leäk jiõčč teâuddam jiõnstemliipp,  

vuäǯǯam tõõzz leeiʹm da kättam tõn kuõʹrre.  

 

6. Looppâst veʹrǧǧneǩ kätt vaalkuõr da lomaakk viʹsǩǩes vuõlttõskuõr sizz.  

 

Ǥo leäk jiõnstam, vuäitak vueʹlǧǧed ouddjiõnstempääiʹǩest. 

 

Nääiʹt jiõnstak vaalpeiʹvven 

Vaalpeiʹvven jiõnstempääiʹǩ lie äävai čiâss 9–20. Taaʹrǩest iʹlmmtõskoortâst, koʹst tuu 

jiõnstempäiʹǩǩ lij. 

Vääʹld jiõnstummša mieʹldd persontuõđštõõzz,    

ouddmiârkkân paass, personkoort leʹbe vuejjamkoort. 

 

1. Čuäʹjet persontuõđštõõzz vaalveʹrǧǧnekka. 

Veʹrǧǧneǩ taaʹrǩast tõn da oudd tuʹnne jiõnstemliipp. 

 

2. Vääʹld jiõnstemliipp mieʹldd da mõõn jiõnstemsâjja.   

Ǩeeʹrjet jiõnstemliʹppe čiõlggsânji tõn võboršeeʹǩǩ nââmar, koon jiõnstak. 

Jeäʹl ǩeeʹrjet ni mõõn jeeʹres jiõnstemliʹppe. 

  

 Tuäj jiõnstemliipp kõskkpääiʹǩest.  

 

3. Määcc vaalveʹrǧǧneeʹǩǩ årra. 

Son leiʹmmai jiõnstemliipp. 

 

4. Kõõččât jiõnstemliipp vaalčokka.  

 



Ǥo leäk jiõnstam, vuäitak vueʹlǧǧed ouddjiõnstempääiʹǩest.. 

 

Ǩeäʹst vuäǯǯak vieʹǩǩ? 

Vaalveʹrǧǧneeʹǩǩ vuäʹpste tuu vaalpääiʹǩest nuʹtt ouddjiõnstummšest ǥu vaalpeiʹvven. 

Vaalpääiʹǩest lij še vaalveäʹǩǩteei. Vuäitak raukkâd suu veäʹǩǩen jiõnstemsâjja, jõs jiõk jiõčč pââʹst 

tieuʹdded jiõnstemliipp. 

Vaalveäʹǩǩteeʹjen vuäitt toiʹmmjed še ooumaž, koon leäk jiõčč vaʹlljääm, ouddmiârkkân ruått leʹbe 

âʹlddsõs ooumaž. Veäʹǩǩteeʹjen ij kuuitâǥ vuäǯǯ leeʹd võboršeǩ leʹbe võboršeeʹǩǩ âʹlddsõs ooumaž. 

Vaalveäʹǩǩteei ij vuäǯǯ särnnad ni ǩeäzz, ǩeän jiõnstiǩ. 

 

Vaalkäittmõš  

Juõʹǩǩkaž tuʹmmad jiõčč, haaʹlad-a jiõnsted da ǩeän jiõnast. 

Vaalkäittmõš miârkkšââvv še tõn, što tuʹst ij taarbâž mušttled ni ǩeäzz, ǩeän jiõnstak. 

 

Jiõnâst presideʹnttvaalâst! 

Lââʹss teâtt jiõnstem pirr: 

vaalit.fi 

 

 

 

 

 


